
				এই পাতাটির মুদ্রণ সংশোধন করা প্রয়োজন। 
२१२ মহাভাগবত ।
হয়। হে সতীনাথ ! তুমি বাঞ্ছাকপতরু, তুমি শরণাগত ব্যক্তির বাঞ্ছাধিক শুভ ফলদাতা। তুমি ত্রিগুণাতীত হইয়াও অশেষ গুণের পরাবার (অকের ) স্বৰূপ, ও তুমি সকলের শরণ্য। হে শরণ্য ! আমি তোমার শরণাপন্ন হইলাম। আমাকে অকুল ভবসাগরের ভীষণ তরঙ্গ হইতে উদ্ধার কর । আমার গৌরী তোমার নিত্য সিদ্ধ বনিতা, সুতরাং তোমাদের কদাচই বিচ্ছেদ নাই। হে মহেশ্বর ! সাধুভাবের সহিত সরলতার, শব্দের সহিত অর্থের এবং সত্ব গুণের সহিত কারুণ্যের যেমন নিত্য যোগ, সতী শিবেরও তাদৃশ নিত্য যোগ । হে পরাৎপর । এই পরাৎপরা পরমাপ্রকৃতি গৌরী সৰ্ব্বদাই তোমার সঙ্গিনী রহিয়াছেন ; ইহার জন্ম, মৃত্যু, আবির্ভাব ও তিরোভাব, কেবল কম্পনা ও লীলা মাত্র। আমাদের পর্বতগণের পূর্বজন্মজ্জিত কি পুণ্যপুঞ্জই ছিল, বলিতে পারি না। সেই ফলেই জগন্মাতা মেনকার গৰ্বসন্তত হইয়া কন্যাৰূপে এ দীনকে চরিতার্থ করিয়াছেন । করুণাময়ী স্বীয় অপার করুণাবলে পাৰ্ব্বতী নাম ধারণ করিয়া এ পৰ্ব্বতকুলকে চিরপবিত্র ও গৌরবাম্বিত করিয়াছেন। হে ধুর্জটে ! তুমি যে আমার এই পাষাণময়ী পুরীতে অগিমন পূর্বক আমার এই তনয়াৰূপিণী শশাঙ্ক প্রভা ফুল্লারবিন্দবদন গৌরীকে বৈবাহিক বিধানানুসারে প্রাকৃত ব্যক্তির ন্যায় পাণিগ্রহণ করিলে, তাহাতে তোমার নিজ প্রয়োজন কিছুই নাই, কেবল এই সেবকসেবিকার মনোভিষ্ট পরিপূর্ণ করিবার নিমিত্ত মাত্র । হে আশুতোষ ।

